
Kalit so‘zlar: ilova konstruksiya, frazeologik birliklar, funksiya, stilistik funksiya, perifraz, takror, badiiy tasvir
vositalari ,murakkab sintaktik butunlik, go‘shimcha ma’no.

Jahon tilshunosligida lingvistik tadqiqotlarda ilova konstruksiyalarning mazmun-
mohiyati, ilovali elementlarning stilistik strukturalarini aniqlash masalalari ko‘plab tadqiqot
ishlarining obyekti bo‘lib kelmoqda. Illova hodisasi ma’lum darajada o‘zining tarixiga ega
bo‘lgan grammatik hodisa hisoblanib, hanuz tilshunoslik fani doirasida muhim, biroq nisbatan
kam o‘rganilgan dolzarb muammolardan biri bo‘lib golmoqda.

[lovali qurilma hodisasini o‘rganar ekanmiz, bu hodisa to‘g‘risida mavjud bo‘lgan fikr va
mulohazalarimiz ham borgan sari kengayib, chuqurlashib boradi. Chunki, bu hodisa ko‘p qgirrali,
ko‘p tomonli lingvistik hodisadir. Uning ko‘p girrali hodisa ekanligi ilovali elementlarning ilova
qurilma tarkibida bajarib kelayotgan funksiyalari bilan belgilanadi. Ilovali elementlar matnni
to‘ldiribgina qolmasdan, balki ularni yangi-yangi tomondan boyitadi, kengaytiradi, chunki bu
yerda ilova qurilma uzluksiz, murakkab va uslubiy qurilma ekanligi oz ifodasini topadi va uning

tarkibida frazeologizmlar va badiiy tasvir vositalarining qo‘llanilishi imkoniyatini beradi [3, 9 -
19-b.].

[lovali elementlar tufayli yuzaga kelgan sintaktik birliklardan- bu ilova konstruksiya
bo‘lib, u ham o‘z navbatida ilova aloqalariga asoslangan murakkab sintaktik butunlikning paydo
bo‘lishiga sabab bo‘ladi.

Shuning uchun ham biz bu ikkala terminologik tushunchani parallel ravishda
qo‘llashimiz mumkin. Biroq, ilova konstruksiyaning sintaktik tabiatini, xususiyatini o‘rgana
borgan sari biz yana u bilan bevosita bog‘liq bo‘lgan yana bir sintaktik hodisaga duch kelamiz,
u ham bo‘lsa gapni aktual bo‘laklarga ajratish hodisasidir [1, 75]. Bu o‘rinda ilova konstruksiya
bilan gapning aktual bo‘laklarga ajratish hodisasi orasida ma'lum darajada aloqalar
shakllanishini gayd etish lozim.

Ilovali elementlarning tabiatga xos bo‘lgan xususiyatlardan yana biri bu uning tarkibida
frazeologizmlarning qo‘llanilishidir. Shu o‘rinda frazeologiya to‘g‘risida umumiy ma’lumotlarni
berishni lozim topdik.

Ma'lumki, frazeologiyaning nazariy masalalari V.Vinogradov, A.N.Tixonov,
Yu.Yu.Avaliani, A.M.Bushuy, L.I.LRoyzenzon, A.Kunin, I.I.Chernsisheva, Ye.D.Polivanov ishlarida
tadqiq qilingan. Ular rus va chet tillar frazeologiyasini o‘rgangan va shu asosda frazeologiyani
mustaqil lingvistik soha sifatida ajratish haqida fikr bildirgan. Ye.D.Polivanovning
ta’kidlashicha, yangi shakllanadigan frazeologiya sohasi leksikologiyaga nisbatan xuddi
sintaksis morfologiyaga nisbatan egallagan o‘rinda bo‘lishi lozim. “...Sintaksisga teng keluvchi
yangi sohaning shakllanishiga ehtiyoj sezilmoqda,- deb yozgan edi Ye.D.Polivanov,- lekin
sintaksis so‘z birikmalarining umumiy tiplarini, xususiyatlarini o‘rgansa, yangi shakllanadigan
soha leksemalarning o‘zaro munosabati asosida yuzaga keladigan birikmalarning konkret,
individual (leksik) ma’'no xususiyatlari bilan shug‘ullanadi”. Yangi shakllanadigan sohani
Ye.D.Polivanov frazeologiya yoki idiomatika deb nomlagan edi [5, 61].

Nemis tilida frazeologizmlar va badiiy tasvir vositalari ilovali elementlar sifatida matnlar
doirasida xilma-xil stilistik funksiyalarni bajarib keladi: umumiylikni konkretlashtirish
vositasi; biron-bir komponentning tushirib qoldirilishi; perifraz; takror vositasi; antiteza;
o‘xshatish, so‘z tartibi, sinonimiya va boshqalar [7, 56].

Umumiylikni konkretlashtirish vositasi — bu ilovali elementlarga xos bo‘lgan stilistik
funksiyalardan biridir.

Sie zogen in die Stadt um, mit Kind und Kegel [Kiihn 1975:113].

Ushbu misolda ilovali elementlar ma’lum bo‘laklarning mazmunini konkretlashtirib,
shaxslarni aniglab kelmoqda. Bu yerda ilovali elementlarning stilistik funksiyasi kishilarning
qarindoshligini aniqlashdan iborat.

Ilovali elementlarning perifraz funksiyasida kelganda ma’lum bo‘lakka xos bo‘lgan
odatda perifrazni konkretlashtiradi yoki aksincha, 0‘zi perifraz vositasida kelishi mumkin.

Sie erwartete ihren_Bruder. Das Auge_unseres_Gesetzes. Polizei [Remarque 1967:244].

Bu yerda ilovali elementning stilistik funksiyasi perifraz vositasi orqali ifodalanib
kelgan. Bu bilan ilovali elementning stilistik funksiyasining ta’siri nihoyatda oshmoqda.

llovali elementlarning antiteza funksiyasida kelganda tasvirlanayotgan hodisani
kitobxonning chuqur anglashi, idrok qilishi uchun xizmat qiladi. Natijada ular tasviriy
vositalarning turli xil stilistik usullarida kela oladi.

Mutter Hardekopf hatte ihrer Tochter nach_Krdften den Riicken gesteift. Sie_.ermuntert_zu
immer_neuen_Widerstand [Bredel 1979:492].

Mazkur misolda ilovali elementlarning ma’no xususiyatlari ma’lum bo‘laklarning ma’no
xususiyatlari qarama-qarshi qo‘yiladi. Bu yerda ilovali elementlarning ma’'no xususiyatlari
ma’lum bo‘laklarning ma’no xususiyatlariga emas, aksincha ilovali elementlarning birining
ma’'nosiga qarama-qarshi qo‘yiladi [6, 16]. Demalk, ilovali elementlarning ma’lum bo‘lakka yoki
gapning biron-bir komponentiga nisbatan bajarib kelayotgan bunday stilistik funksiyalari
boshqa tasviriy vositalarda ham takrorlanishi mumkin.

[lovali elementlar takror vositasida ma’lum bo‘laklarga yoki butun gapning mazmuniga
nisbatan turli xil shakllarida ifodalanib kelishi mumkin. Takroriy usullar yordamida yuzaga
keluvchi har qanday ilovali element oz tabiatiga ko‘ra tasviriy vositalar hisoblanadi va matn
doirasida xilma-xil stilistik funksiyalar bajarib keladi. Takror so‘z, so‘z birikmasi shaklida
ifodalanib kelgan ilovali elementlarning matn doirasida bajarib keluvchi stilistik funksiyalarini
izohlab berishdan oldin, shu soha bo‘yicha ayrim tilshunos olimlarning fikr va mulohazalarini
bu yerda keltirishni o‘rinli deb bilamiz.

Masalan E.M. Gjanyans va G.M. Astapovalar hozirgi zamon ingliz va rus tillarida takroriy
prinsiplar yordamida yuzaga Kkelgan ilovali unsurlarning strukturaviy va ma’noviy
xususiyatlarini o‘rganib, takroriy so‘z va so‘z birikmalariga xos bo‘lgan xususiyatlar to‘g‘risida
shunday xulosaga kelishgan: “Takroriy prinsiplar asosida yuzaga kelgan ilovali unsurlar
parsellyatsiya hodisasining ajralmas qismi bo‘lib, ular kitobxonga ekspressiv va emotsional
ta’sir ko‘rsatish maqsadida hosil bo‘ladi” [4, 31-32]. Mualliflarning takroriy prinsiplari
yordamida yuzaga kelgan ilovali unsurlar to‘grisidagi ushbu fikrlarini alohida ta’kidlash
magqsadida, ya'ni bir xulosani bu yerda namoyish etamiz: «Leksik takror, umuman olganda, har
qanday takror bu nimanidir alohida ta’kidlash, nimagadir alohida diqqat-e’tiborni qaratish
magqsadida sodir bo‘luvchi ajratish jarayonining ekspressiv usulidir» [2, 126]. Demak,
mualliflarning ta’kidlashicha har qanday takror, u so‘z yoki so‘z birikmalari shaklida ifodalanib
keladimi, yoki ilovali konstruksiyalar shaklida ifodalanib keladimi, undan qat'iy nazar
tasvirlanayotgan hodisani kitobxonning chuqur anglashi va idrok qilishi uchun xizmat qiladi va
uning fikr-hayoliga estetik ta’sir ko‘rsatadi. Ilovali elementlar ma’lum bo‘lakka nisbatan
oddiygina takrorlanib qolmasdan, o‘zining unga nisbatan vazifasini ham o‘zgartiradi.

Armond, du sollst bei mir stehlen. Hier unter meinen Augen [Th.Mann 1960: 67].

Ushbu misolda namoyish etilgan ilovali elementlar takroriy prinsip asosida namoyon
bo‘lmoqda. Yuqorida ta’kidlab o‘tganimizdek, har qanday takror aniq bir vazifa bajarib keladi,
odatda, takrorlanuvchi gqism oddiygina takrorlanibgina qolmasdan, balki o‘zining vazifasini
ham o‘zgartiradi. Natijada takrorlanuvchi qismning, ya’ni ilovali elementning ta’sirchanligi
oshadi. Kitobxonning diqqat e’tibori ana shu takrorlanib keluvchi qismga qaratiladi.
Takrorlanib keluvchi ilovali element oddiygina takrorlanib qolmasdan, balki u leksik-
grammatik vositalar yordamida kengaytiriladi, natijada u tomonidan ma’lum bo‘lakka nisbatan
bildirilayotgan qo‘shimcha ma’noning ham hajmi kengayadi. Ilovali elementlarning yuzaga
kelishi boshqa ilovali elementlardan keskin farq qiladi, chunki bu yerda harakatning obyektga
o‘tishi natijasida takrorlanuvchi ilovali element hosil bo‘ladi. Harakatning obyektga o‘tishi bilan
yuzaga kelgan ilovali elementlarning strukturaviy tuzilishi leksik-grammatik vositalar
yordamida kengaytiriladi. Buning natijasida kitobxon tasvirlanayotgan voqea va hodisalar
to‘g‘risida to‘laroq ma’lumotga ega bo‘ladi.

Demak, ilovali elementlarning tasviriy vositalar funksiyasida kelishida, ularning ma’lum
bo‘lakka nisbatan bildirayotgan qo‘shimcha ma’nolari bilan birgalikda gap tarkibida bajarib
kelayotgan sintaktik funksiyalarining ozaro almashuvi ham katta ta’sir ko‘rsatishi mumkin
ekan.

Ba’zi hollarda takrorlanish tamoyili asosida hosil bo‘lgan ilovali elementlarning ma’no
xususiyati ko‘chma ma’noga teng bo‘lishi mumkin.

Doch, er wolle eine_kleine Episode aus dem Jahre 1915 erzdhlen. Seine_Begegnung mit. dem
groben_Sun-Yat-sen [Bredel 1979:288].

Er war enttduscht. Er hatte ein_zu_stimmendes_Wort von den alten erhofft. Eine_kleine
Anerkennung fiir seine_Haltung [Bredel 1979:254].

Keltirilgan misollarda ilovali element ma’lum bo‘lakni tashkil qiluvchi ayrim
komponentlarning takrorlanishi bilan hosil bo‘lgan bo‘lsa-da, biroq ularning mazmun
munosabatlari bir-biriga to‘g'ri kelmaydi. Bunda ilovali elementlar tarkibida takrorlanib
keluvchi obrazli soz va iboralar oz tabiati bilan semantik, stilistik funksiyalardan tashqari,
sintaktik funksiyalarni ham bajarib keladi, ular ma’lum bo‘lak bilan ilovali elementlar o‘rtasida
go‘shimcha aloga vositasini ifodalaydi.

llovali elementlar tarkibidan biron-bir elementning tushirilishi. Odatda u yoki bu gap
yoki matn tarkibida qandaydir elementlarning tushirilib qoldirilishi kuzatiladi. Tushirilib
qoldirilgan elementlar biron-bir gap bo‘lagining mazmuniga hech ta’sir ko‘rsatmaydi, aksincha,
tasvirlanayotgan voqea-hodisalarning kitobxonga nisbatan ta’sir kuchi oshadi, chunki
kitobxonning diqqat e’tibori ana shu tushirilib qoldirilgan element bilan band bo‘ladi.

Dann sprach er langsam, Wort fiir Wort: Der General fiirchtete um sein Zentrum. Mit gutem
Grund [Bredel 1979:208].

Du, zum Beispiel hast Kind und Frau. Ja, ich kenne die Blocks auf Knappendorf zu. Mit den
blauen Balkons [Thiirk 1965:128].

Demak, yuqorida ta’kidlaganimizdek, ushbu misollarda namoyish etilgan ilovali
elementlar tarkibidan — “mit”- ko‘makchisi tushirilgan, biroq uning tushirilib qoldirilishi
ilovali elementlarning ma’no xususiyatiga hyech ta’sir ko‘rsatmaydi. Aksincha, ma’lum bo‘laklar
bilan ilovali elementlar o‘rtasidagi mazmuniy munosabatlar yanada mustahkamlanadi, bunga
sabab shuki -“mit”’- ko‘makchisi ilovali elementlar tarkibida kelmagan bo‘lsa ham, ularni
boshgarib keladi, ya’ni ma’lum bo‘laklarga nisbatan tobelik munosabatlarini kuchaytiradi.
Ma’lum bo‘laklarsiz ularning ilovali elementlar funksiyalarida kelishini tasavvur qilib bo‘lmaydi
[8, 123]. Natijada ma’lum bo‘laklar bilan ilovali elementlar o‘rtasida ikki tomonlama bog'liglik
vujudga keladi: ma’lum bo‘lak tarkibidagi -“mit”- ko‘makchisi yordamida ajratilgan bo‘lak
boshqarilsa, ilovali elementning mazmuni yordamida ma’lum bo‘lakning mazmuniga aniqlik
kiritiladi, ya’'ni u konkretlashtiriladi, to‘ldiriladi, izohlanadi va aniglanadi.

Demak, har qanday holatda ham o‘zlariga xos xususiyatlarni saqlab qoladi. Ilovali
elementlar tarkibida mavjud bo‘lgan bunday sintaktik kamchiliklar, ya'ni -“mit”-
ko‘makchisining kelmasligi bu uslub vositasining mahsulidir. Uning ta’sirida til elementlari
tejaladi, natijada tasvirlanayotgan voqea-hodisalarning ta’sir kuchi oshadi, chunki bunday
tejash gapning mazmuniga hech ta’sir qilmaydi.

Sie waren mit Gustav, ihrem_Mann, und ihren Briidern im Krieg gewesen und vorher in
derselben Fabrik [Seghers 1963:59].

Namoyish etilgan ilovali elementlar tarkibidagi sintaktik kamchiliklar -mit, -bei, -zu kabi
ko‘makchilarning tushirilib qoldirilishi bilan bog‘ligq. Bunday sintaktik kamchiliklar ular
tomonidan ma’lum bo‘laklarning mazmuniga bildirilayotgan qo‘shimcha ma’no mazmuniga
ta’sir ko‘rsatmaydi, aksincha, qo‘shimcha izohlarning ta’siri kuchayadi, chunki ilovali
elementlarni tashkil etuvchi har bir bo‘lak alohida mustaqil kommunikativ yadro sifatida
shakllanib, kitobxonning diqqgat-e’tiborini o‘ziga jalb qiladi. Illovali elementlarga xos bo‘lgan
bunday xususiyatlarning boshqa xuddi shunday ilovali elementlar tarkibida takrorlanishi
yangi-yangi tasviriy vositalarning stilistik usullari sifatida gavdalanib kelishiga sabab bo‘lad.i.

Obrazli soz va soz birikmalari shakllarida ifodalanib keluvchi ilovali elementlar
yordamida asar qahramonlarining tashqi qiyofasi, ichki dunyosi, yurish-turishlari
tasvirlanishlari mumkin.

Das war nun bekannt geworden, und daher liebte_der Konig das_perfekt_ schone Mddchen
nicht_Auch_ihn_nicht [Bredel 1979:366].

Ilovali elementlar har doimgidek ma’lum bo‘laklarning mazmunini konkretlashtirish,
to‘ldirish, aniqlash bilan birga sodir bo‘layotgan vogea va hodisalar to‘g'risida ma’lumot beradi.
Ana shunday obrazli so‘z va ifodalar shaklida ifodalanib keluvchi ilovali elementlarning ma’no
xususiyatlari doimo ijobiy xarakterga ega bo‘lavermaydi, aksincha, salbiy xislatlarni ifodalab
kelish uchun ham xizmat qilishi mumkin.

Machet schlofs die Schafule auf, fand darin Schriftrollen und Papiere, er stellte sich unter
eine Fackeln und las Briefe, Notizen, tagebuchartige Aufzeichnungen [Elger 1977:293].

Yuqorida ta’kidlaganimizdek, misolda namoyish etilgan ilovali elementlarning ma’no
xususiyatlari yordamida salbiy xarakterga ega bo‘lgan xususiyatlar tasvirlanadi. Bu yerda tahlil
ostiga olingan misollar ilovali elementlar tomonidan bajarib kelinayotgan stilistik
funksiyalarning nihoyatda xilma-xiligini alohida ta’kidlamoqda.

llovali elementlar o‘xshatish vositasida ma’lum bo‘laklarning ma'no xususiyatlarini
ilovali elementlarning ma’no xususiyatlariga qiyos qilish jarayonida yuzaga keladi.

Die feindlichen Sturmtruppen treiben unsere Infanteristen hiigelab vor sich her, wie beim
Sandkastenspiel [Hofe 1976:381].

Ba’zi hollarda ilovali elementlar tomonidan ma’lum bo‘laklarga nisbatan boshqarib
kelinayotgan stilistik funksiyalarning doirasi kengayishi mumkin. Natijada ularning tarkibida
tasviriy vositalarning bir nechtasi ishtirok etadi.

Demak, yuqorida olib borilgan tahlil natijasida shuni ko‘rish mumkinki, ilovali
elementlar tarkibida ifodalanib kelgan frazeologik birliklar ma'lum bo‘laklariga nisbatan
bajarib kelayotgan stilistik funksiyalari nihoyatda boy va rang-barang ekanligini namoyish
etadi.

